Медициналық мақсаттағы бұйымды медицинада 
қолдану жөніндегі нұсқаулық  

Медициналық бұйымның атауы
Жұмсақ жанаспалы линзаларға күтім жасауға арналған 60 мл, 120 мл, 240 мл, 360 мл құтылардағы, жанаспалы линзаларды сақтауға арналған контейнері бар әмбебап стерильді «Bausch & Lomb ReNu® MultiPlus» ерітіндісі.

Медициналық бұйымның құрамы мен сипаттамасы
Жұмсақ жанаспалы линзаларға күтім жасауға арналған 60 мл, 120 мл, 240 мл, 360 мл құтылардағы, жанаспалы линзаларды сақтауға арналған контейнері бар әмбебап стерильді «Bausch & Lomb ReNu® MultiPlus» ерітіндісі құрамында натрий хлориді, бор қышқылы, Dymed (полиаминопропил бигуанид) 0,0001%; динатрий эдетаты,  полоксамин 1%, Hydranate® (гидроксиалкил фосфонат) 0,03%, натрий бораты, тазартылған су бар стерильді изотониялық ерітінді болып табылады.  

Қолданылу саласы
Жұмсақ жанаспалы линзаларға күтім жасауға арналған 60 мл, 120 мл, 240 мл, 360 мл құтылардағы, жанаспалы линзаларды сақтауға арналған контейнері бар әмбебап стерильді «Bausch & Lomb ReNu® MultiPlus» ерітіндісі сіздің офтальмологыңыздың ұсыныстарына сәйкес жұмсақ (гидрофильді) жанаспалы линзаларды күнделікті тазартуға, протеинді жинақталуларын алып тастауға, шаюға, химиялық (термиялық емес) дезинфекциялауға және сақтауға арналған.
Ерітінді жұмсақ жанаспалы линзаларды тағу үдерісінде түзілген үлбірді, басқа да шөгіндіні немесе ластануды тазартады, жұмсартады және алып тастайды.  Линза беткейінде тұрған патогенді микроорганизмдерді жояды. Линзаларды тағар алдында шаю, сақтау және ылғалдау үшін пайдаланылады. 

Қолдану тәсілі
Тазарту мен сақтау үшін төменде келтірілген қарапайым ережелерді ұстаныңыз.  
1 қадам
Линзаның әрбір беткейіне ReNu® MultiPlus әмбебап ерітіндісінің 3 тамшысын тамызыңыз және 20 секунд бойы жұмсақ сүртіңіз.
2 қадам
Линзаның әрбір жағын ReNu® MultiPlus әмбебап ерітіндісімен мұқият  жуыңыз.
3 қадам 
Тазартылған жанаспалы линзаны контейнердің линзаларға арналған тиісті бөлігіне салыңыз және оны ReNu® MultiPlus әмбебап ерітіндісінің жаңа дайындалған порциясымен толтырыңыз.  Кемінде 4 сағатқа қалдырыңыз. Әрқашан тек жаңа алынған ерітіндіні пайдалану керектігін есте сақтаңыз. Физиологиялық ерітіндімен жуу қажет емес. Егер линзаларда қылпық қалып қойса оларды ReNu® MultiPlus әмбебап ерітіндісімен жуу керек.
Әрқашан офтальмолог-дәрігердің ұсыныстарын ұстаныңыз. Офтальмолог-дәрігер сіздің көз жасы сұйықтығыңыздың химиялық құрамына және линзаларды тағу режиміңізге байланысты қосымша заттарды немесе жанаспалы линзалардың күтімі жөніндегі қосымша шараларды ұсынуы мүмкін.

Қолдануға болмайтын жағдайлар 
Ерітіндінің  қандай да бір компонентіне аллергия пайда болғанда пайдаланбау керек.
САҚТАНДЫРУЛАР: ЖАНАСПАЛЫ ЛИНЗАЛАР МЕН ОЛАРДЫҢ КҮТІМІНЕ АРНАЛҒАН ЗАТТАРДЫ  ДҰРЫС ПАЙДАЛАНБАҒАН КЕЗДЕ МӨЛДІР ҚАБЫҚҚА ИНФЕКЦИЯ ЖҰҚТЫРУ ЖӘНЕ/НЕМЕСЕ КӨРУДІҢ ТӨМЕНДЕУІНЕ ӘКЕЛЕТІН МӨЛДІР ҚАБЫҚТЫҢ ОЙЫҚ ЖАРАЛАРЫНЫҢ ПАЙДА БОЛУЫ МҮМКІН. 
Жанаспалы линзалар мен контейнерді қоса линзалар күтіміне арналған дәрілерді  дұрыс пайдалану жөніндегі нұсқаулықты ұстану аса маңызды. Көздің, соның ішінде мөлдір қабық ойық жаралары жылдам асқынуы және көрудің төмендеуіне алып келуі мүмкін. Күндіз тағуға арналған линзалар түнде тағуға арналмаған және ұйықтаған кезде шығарып алып қою керек. Клиникалық сынақтарда линзалардың мұндай типін түнде шешіп алмаса, ауыр жағымсыз реакциялардың пайда болу ықтималдығы жоғары болатыны дәлелденген. Ұзақ тағуға арналған линзаларды тазарту және дезинфекциялау немесе жаңасына ауыстыру үшін сіздің офтальмологыңыз белгілеген режимге сәйкес ауық-ауық шешіп алу керек. Клиникалық сынақтарда күндіз тағуға арналған режиммен салыстырғанда линзаларды ұзақ таққан кезде жағымсыз реакциялардың пайда болу қаупі жоғары болатыны дәлелденген. Сондай-ақ сынақтарда ұзақ тағуға арналған линзаларды тазарту мен дезинфекциялау, сондай-ақ жаңасына ауыстыру  үшін алып тастағанға дейін тағып жүру қаншалықты ұзақ болса,  жағымсыз ауыр реакциялардың  пайда болу ықтималдығы да соншалықты жоғары болады. Бұдан бөлек, сынақтарда шылым шегетіндерде жағымсыз реакциялардың пайда болу ықтималдығы да соншалықты жоғары болатыны да анықталған. Жайсыздық, көзден жас ағу, көздің қызаруы пайда болғанда дереу линзаларды шешіп алыңыз және офтальмологқа қаралыңыз. Жанаспалы линзаларды тағып жүргенде жылына екі рет немесе сізге нұсқау берілсе, одан да жиірек офтальмологқа қаралу  керек. Линзаларды әрбір сақтағанға дейін контейнерді жаңа ерітіндімен толтырып отыру керек; ешқашан ерітіндіні «асыра құймаңыз» және  ерітіндінің сол бір порциясын қайталап пайдаланбаңыз. Жанаспалы линзаларды контейнерден шығарып алғаннан кейін ерітіндіні дереу төгіп тастау керек. Линзаларды кез - келген немесе құбыр астындағы, бөтелкеге құйылған және дистилляцияланған суда сақтауға және судың, сондай-ақ кез-келген стерильді емес ерітіндінің  әсеріне ұшыратуға болмайды. Линзаларға арналған контейнерді тазартыңыз және ReNu® MultiPlus әмбебап ерітіндісімен шайыңыз. Линзаларды контейнерден шығарғаннан кейін оны ауада құрғату керек. Ауада құрғату кезінде ерітінді ағып кетуі үшін контейнерді төңкеріп қоюға болады. Контейнерді айына бір рет ауыстырып отыру керек.
Контейнердегі ерітіндіні немесе көп рет қолданғанда  немесе линзалар күтімі үшін пайдаланғанда көздің зақымдануы мен көрудің төмендеуіне әкеп соғатын инфекция түсуі мүмкін. Қауіпсіздігі жөніндегі қосымша маңызды ақпарат қоса берілетін нұсқаулықта көрсетілген.

Қолдану кезіндегі сақтық шаралары 
· Әрқашан препаратты қолдану жөніндегі нұсқауларды ұстаныңыз. Қолдану жөніндегі нұсқауларды бұзу көрудің төмендеуіне әкеп соғуы мүмкін.
· Әрқашан өз офтальмологыңызға ұдайы көрініңіз.
· Линзалармен манипуляциялау кезінде қолыңызды әрқашан жуыңыз және сүртіңіз.
· Линзаларды немесе контейнердің күтімі үшін құбыр астындағы, бөтелкеге құйылған суды немесе сілекейді пайдалануға болмайды.
· Жанаспалы линзаларды тазарту мен дезинфекциялау үшін тек жаңа ерітіндіні пайдалану керек.
· Дезинфекциялаудың әрбір циклы үшін әрқашан қалып қойған ерітіндіні контейнерден төгіп тастаңыз.
· Сілекей немесе ылғалдағыш тамшылар линзаларды дезинфекцияламайды.
· Ерітінділер мен линзаларды ауыстыруды әрқашан ұсыныстарға сәйкес жүргізу керек.
· Линзаларға арналған контейнерді айына бір рет ауыстыру керек.
· Инфекция жұқтырудан аулақ болу үшін құтының ұшын қандай да бір беткейге тигізбеңіз. Әрбір пайдаланудан кейін құтыны қақпағымен жауып қойыңыз.
· Егер оны дәрігер жазып бермесе басқа дәрілік препараттарды бұл ерітіндімен үйлестіріп  қолдануға  болмайды.
· Жылулық (термиялық) дезинфекция үшін пайдалануға болмайды.
· Егер ол пайдаланылмайтын болса, құтыны тығыз жабулы күйінде сақтау керек.
· Құтыда көрсетілген жарамдылық мерзімі өткенге дейін пайдалану керек.
· Балалардың қолы жетпейтін жерде сақтау керек 
· Бөлме температурасында сақтау керек 

МАҢЫЗДЫ: Ұзақ немесе күшейе түскен тітіркену де немесе көзден жас ағуында, сондай-ақ көрудің өзгеруінде ерітіндіні қолдануды дереу тоқтатыңыз және офтальмологпен кеңесіңіз.


Сақтау шарттары
Бұл ерітінділерді  10-ден 300 С-ге дейінгі температурада, балалардың қолы жетпейтін жерде сақтау керек. Егер жанаспалы линзаларды пайдаланбайтын болсаңыз сіз оларды жабық контейнерде 30 күнге дейін сақтай аласыз.

Сақтау мерзімі 
[bookmark: _Hlk100659412]2 жыл. 
3 ай бұрын  ашылған  құтыдағы ерітіндіні пайдаланбау керек. Жарамдылық мерзімі өткеннен кейін қолдануға болмайды.

Стерильді!

Медициналық бұйым ISO 13485 нормасына сәйкес өндірілген

Өндіруші ұйымның атауы
Bausch & Lomb Incorporated

Өндірушінің заңды мекенжайы, байланыс деректері:
Мекенжайы: 1400 North Goodman St., Rochester, NY 14609, АҚШ
Тел.: + 1-800-553-5340
Факс: + 585-338-6896
Электронды пошта: office@bausch.com

Өндірушінің нақты мекенжайы, байланыс деректері:
Bausch & Lomb IOM S.p.A., Виа Пасубио 34, Мачерио, Монза Брианза 20846, Италия.

Өндірушінің уәкілетті өкілі
«Бауш Хелс» ЖШС
A26T9G0, Алматы қаласы, Қажымұқан көшесі, 22/5 үй 
Телефон + 7 727 3 111 516
Электронды пошта: office.kz@bausch.com  

Қазақстан Республикасы аумағында тұтынушылардан медициналық бұйым жөніндегі шағымдарды (ұсыныстарды) қабылдайтын, медициналық бұйымның тіркеуден кейінгі қауіпсіздігін қадағалауға жауапты ұйымның атауы, мекенжайы және байланыс деректері: 
«Бауш Хелс» ЖШС
Қазақстан Республикасы, A26T9G0, Алматы қ., Қажымұқан к-сі, 22/5 үй
Телефон + 7 727 3 111 516
Электронды пошта: Russia.Claims@bausch.com  

Бірінші және екінші қаптамасында көрсетілген символика:

	Дейін пайдалану керек

Контент, сгенерированный ИИ, может содержать ошибки.]
Шешімі: N092479
Шешім тіркелген күні: 11.02.2026
Мемлекеттік орган басшысының (немесе уәкілетті тұлғаның) тегі, аты, әкесінің аты (бар болса): Раймкулова Г. У.
(Қазақстан Республикасы Денсаулық сақтау министрлігінің Медициналық және фармацевтикалық бақылау комитеті)
Осы құжат «Электронды құжат және электрондық цифрлы қол қою жөнінде» 2003 жылғы 7 қаңтардағы ҚРЗ 7-бабы 1-тармағына сәйкес қағаз түріндегі құжатқа тең

